
Ис санаа:

Нэһилиэкпитигэр былыр биир остуоруйаһыт 
Николай Иванов – Хараарбах Ньукулай диэн 
остуоруйаһыт оҕонньор олорбута. 
Суруйааччы Николай Якутскай кини 
остуоруйаларын истэн суруммута,  
бэйэтэ остуоруйаһыт суруйааччы 
буоларыгар туһаммыта.

Эбэтэ Сөдүөрэ сиэнигэр үгүс остуоруйа кэпсээбитин билэбит. Билигин бу 
идэ – остуоруйаһыт идэтэ - сүттэ. Бу идэни сөргүтэргэ дьиэ кэргэҥҥэ 
остуоруйалаһыы киэһэлэрин тэрийэр биир иитии көрүҥэ баар. 



Чинчийэн көрүү:

Харбалаах нэһилигэр алын сүһүөх
оҕолоругар биир дойдулаахтарын
норуот суруйааччытын Николай 

Якутскай “Сэрэхтээх Сэмэликээн” 
кинигэтин остуоруйаларын

истибиттэрин, аахпыттарын билээри
36 оҕоҕо ыйытык ыытылынна



Чинчийэн көрүү:

Чинчийии түмүгэ.
Алын сүһүөх оскуолаҕа 36 оҕоҕо

ыйытык ыыттыбыт. Онтон төһө оҕо
остуоруйалары аахпытын, олох

аахпатаҕын, билэрин эбэтэр умнубутун
быһааран бырыһыан таһаардыбыт.



Ыйытык көрдөрөрүнэн, саамай билэр остуоруйалара
«Куобах кутуруга», «Эһэлээх бөрө иирсээннэрэ», «Ойуур
оскуолата», «Куобахтааҕар куттас», «Сир кыыһа», 
«Дьукаахтыылар». 

«Арбы-Сарбыны», «Таһыгыраан оҕонньор уолаттарын», 
«Тымныы кырдьаҕас кэһиитин», «Үс ини-биилэри» олох
умнубуттар.

«Сэрэхтээх Сэмэликээн» кинигэни алын сүһүөх кылаас
оҕолоро аҥаара барытын аахпыт. Үксүлэрэ кылаас таһынан эрэ
аахпыттарынан, кыра сылдьан истибиттэринэн билэллэр



10 эдэр ыалга ыытыллыбыт ыйытык
Нэһилиэк 10 эдэр ыалыгар бырайыак ис хоһоонугар сөп түбэһэр ийэҕэ уонна
аҕаҕа тус-туспа ыйытыктардаах остуоруйаны оҕолоругар төһө ааҕалларын, 
кэпсииллэрин билэр сыаллаах ыытылынна.

Түмүк:
Ыйытыгы ийэҕэ, аҕаҕа тус-туспа ыытылынна. Мантан көстөрүнэн: 

1. Оҕо искэ сырыттаҕына биир да ийэ кэпсээбэт.
2. Ордук элбэхтик ийэ оҕотугар остуоруйаны оскуолаҕа киириэн иннинэ
кэпсиир.
3. Ийэ остуоруйаны кинигэттэн ааҕар, аҕалар аахпаттара көһүннэ.
4. Айан кэпсиир төрөппүт ахсаана аҕыйах. 
5. Сиэри-туому ордук аҕалар билиһиннэрэллэр, ийэлэр сороҕор эбэтэр
оҕо ыйыттаҕына эрэ хоруйдууллар.   





Тоҕоос:

Инники кэскилбит төрөөбүт ийэ 
тылын умнар кэрдиискэ кэллэ. 
Ол иһин хас биирдии төрөппүт, 
иитээччи, угуйааччы, 
нэһилиэк олохтооҕо бу кыһалҕаны
туоратарга үлэлэһиэхтээх. 

Сиэри-туому, үгэстэри билии 
кыра оҕо сааһыттан иҥэриллэр. 

Бу барыта остуоруйаттан саҕаланар. 



Кыһалҕа:
Норуот тылынан уус-уран айымньытын биир көрүҥэ, остуоруйа, ыал оҕону 

иитиитигэр улахан оруолу ылар. 
Ол курдук ыал ийэтэ, оҕото иһигэр сылдьыаҕыттан , 

остуоруйаны кэпсээн, ийэ тыл сүмэтин иҥэрэр. 
Онтон улаатан истэҕин аайы оҕо истибит остуоруйатын кэпсиир, дьоруойдарга 
сыанабыл биэрэр, хараҕар оҥорон көрөр дьоҕура сайдар, үчүгэйи куһаҕантан 

араара үөрэнэр, үчүгэйи үтүктэр баҕата, онно дьулуур күүһүрэр. 
Остуоруйаҕа умнуллубут, билигин туттуллубат тыллар, 

араас үгэстэр, сиэр-туом бааллар. 
Билиҥҥи төрөппүт оҕотугар остуоруйаны кэпсиирэ сэдэхсийдэ. Ыал бэйэ-

бэйэтин кытта кэпсэтэр эйгэтэ сүтэн эрэр. 
Оҕолор остуоруйаны билэллэрэ намтаата, сорохтор олох да билбэттэр. Онон 

төрөппүт оҕотугар сахалыы тыыны киллэрэр наадатыттан остуоруйаны 
кэпсиирэ эргиччи туһалаах.



Сыал:
Төрөөбүт  тылы,  сиэри-туому, 
үгэһи иҥэрии ийэ иһиттэн

саҕаланарыгар – остуоруйа  
кэпсээһини сөргүтүү.

Сорук:
- Остуоруйаны сааһынан аттарыы;

- Норуот үгэстэрин остуоруйа нөҥүө иҥэрии;

- Оҕо, ыччат төрөөбүт тылынан кэпсиир,

айар дьоҕурун сайыннарар үлэни тобулуу.



Сабаҕалааһын:
өскөтүн бу бырайыак олоххо киирдэҕинэ 

оҕо, ыччат сахалыы саҥарар эйгэтэ үөскүүр, 
төрөөбүт тылынан холкутук саҥарар, 
кэпсиир, олоҕор сиэри-туому туттары 

сатыыр, бэйэтин тулалыыр эйгэтигэр сөп 
түбэһэр киһи буола улаатар. 

Олоххо чугаһа: 
оҕо остуоруйа нөҥүө төрөөбүт  тылын баайа хаҥыыр, 

болҕомтолоохтук истэр, ырыҥалыыр,
оҥорон, ойуулаан-дьүһүннээн көрөр дьоҕура сайдар, 

сахалыы тыыннаах ыал ахсаана элбиир.



Күүтүллэр түмүк ситиһии:

Сахалыы ыраастык саҥарар, 
санаатын толору этэр, 
норуот үгэһин билэр, 

сахалыы сиэрдээх остуоруйаһыт, 
сэһэнньит оҕо иитиллэн 
тахсар эйгэтэ үөскүүр.

Төрөөбүт тылын билэр киһи бэйэтин норуотун
ытыктыыр-таптыыр, кининэн киэн туттар кыахтанар, 
атын омук дьонун кытта тэҥнээҕин билинэр тыыҥҥа

иитиллэр.



Бырайыак хаамыыта:
1. Остуоруйалары, үлэ хаамыытын оҕо саааһынан көрөн аттарыы.

0-7 саас: Норуот остуоруйатын истэр, бэйэтин кыаҕынан кэпсии үөрэнэр.
Остуоруйаҕа баар сиэри-туом,үгэс бастакы өйдөбүлүн ылар.

8-14 саас: Н.Якутскай остуоруйаларын, номохторун, үһүйээннэрин төрөппүтү
кытта бииргэ ааҕар, ырытыһар, чугас дьонугар кэпсиир.

15-18 саас: Остуоруйаны, номоҕу, үһүйээни тылбаастаан, айан чугас дьонугар,
киэҥ эйгэҕэ иһитиннэрэр.
2. Ыалга остуоруйа туһатын туһунан иһитиннэрэри ситиһии.
3. Ыал аҕата, ийэтэ, эбэтэ, эһэтэ остуоруйалары оҕолоругар ааҕыылара,
кэпсээһиннэрэ, остуоруйаҕа баар сиэри-туому, үгэстэри билиһиннэриилэрэ.
4. Оҕо чугас дьонугар истибит, аахпыт остуоруйатын кэпсээһинэ.
5. Оҕо остуоруйаны айан, ийэ тылынан киһини умсугутардыы кэпсиирэ.
6. Ахсынньы ый – сэһэн ыйа. Манна төрөппүттэр үлэни ырыҥалыыр, ырытар,
санаа үллэстэр, ураты кинигэни уларсыһар ыйдара. “Остуоруйа истэр дьоро
киэһэ” ыытыллар. Манна сэһэнньит киһи, остуоруйаһыт оҕо, төрөппүт
ыалдьыттыан сөп.



Түмүк.
Дьиэ кэргэн ийэ тыл сүмэтэ 

иҥэригэр, кэрэхсииригэр,    
сэргииригэр, норуот сиэрэ-туома 
умнуллубатыгар остуоруйа нөҥүө 

бастакы олук ууруллар. 
Оҕолор кыра саастарыттан остуоруйа истэ 
улаатан тылларын баайа хаҥыыр, ааҕар, 
кэпсиир, саҥарар, этинэр, айар, ойуулаан-

дьүһүннээн оҥорор дьоҕурдара сайдар.  



Сааһынан остуоруйалары аттарыы барыла:
Кинигэлэр испииһэктэрэ.
0-7 саас – Эргис. «Саха остуоруйалара». 1992 с.

«Биэс ынахтаах Бэйбэрикээн эмээхсин». 1993 с.
«Таал-Таал эмээхсин».
«Мэник-Мэнигийээн».
«Саха остуоруйалара. Якутские сказки». 2019 с.
Норуот айымньыта. 1 чаас. «Саха остуоруйата. 2006 с.
«Саха остуоруйалара». 2010 с.

8-14 саас – «Сэрэхтээх Сэмэликээн». 1992 с.
«Биирдии остуоруйа». 1993 с.
«Куобах кутуруга суох буолбута». 1945 с.
«Дьүкээбил уота». 1961 с.
«Сир кыыһа». 1962 с.
«Остуоруйалар, номохтор, кэпсээннэр». 2008 с.
«Арай биирдэ». 1971 с.

